
   

 
 

Polisi Camymddwyn neu Gamweinyddu   
 

Cwmpas a Phwrpas y Polisi  
 

Yn y Polisi hwn, nodir y broses rheoli ansawdd sy’n sicrhau yr ymchwilir yn drylwyr, 

ac yn effeithiol, i unrhyw achosion o gamymddwyn neu gamweinyddu a honnir, neu 

a amheuir, ac sy’n cydymffurfio ag ‘Amodau Cydnabod Cyffredinol’.  
 
Datganiadau Polisi 

 

Bwriad y polisi yw: 

 

• sicrhau bod unrhyw ymchwiliad yn cael ei gynnal  yn deg, a gan bobl sy’n 

gymwys a heb unrhyw ddiddordeb personol yn y deilliant;  

  

• sicrhau cysondeb unrhyw ymchwiliad ar draws y Coleg;  

 

• sicrhau bod unrhyw ymchwiliad yn cael ei gynnal yn amserol;  

 

• sicrhau bod rheoleiddwyr a sefydliadau dyfarnu yn cael gwybod am unrhyw 

achos o gamymddwyn a honnir, neu a amheuir, yn unol ag ‘Amodau Cydnabod 

Cyffredinol’; 

 

• sicrhau bod y Coleg yn cydweithredu ag unrhyw reoleiddiwr neu gorff dyfarnu 

pan ymchwilir i gamymddwyn a honnir, neu a amheuir;   

 

• sicrhau bod unrhyw unigolion yn cael gwybod am y gweithdrefnau y bydd 

unrhyw ymchwiliad yn eu dilyn, a’r canlyniadau posibl, os profir bod 

camymddwyn wedi digwydd;  

 

• sicrhau bod trefn adrodd glir i roi gwybod i bawb perthnasol am ganlyniad 

unrhyw ymchwiliad i gamymddwyn a honnir, neu a amheuir.  

 

Cyfrifoldebau 

 

Bydd y Pennaeth yn gyfrifol am sicrhau bod:   

 

 Polisi a gweithdrefnau Camymddwyn y Coleg yn cael eu gweithredu a’u dilyn yn 

llawn gan staff.  

 Digon o adnoddau yn cael eu dyrannu i’r maes hwn.  

 

 

 

 



   

Bydd y Corff Llywodraethu yn gyfrifol am sicrhau bod:   

 

 Y Polisi yn cael ei adolygu yn rheolaidd (yn unol â thelerau adolygu’r polisi) a bod 

cyngor priodol yn cael ei roi ar gynnwys. 

 

Bydd yr Uwch Grŵp Cynllunio yn gyfrifol am:  

 

 Adolygu’r Polisi hwn a’r gweithdrefnau cysylltiedig.  

 Monitro’r modd y caiff y gweithdrefnau eu gweithredu, cefnogi staff i arddel y 

polisi, ac ymateb yn effeithiol i unrhyw bryderon.  

 Sicrhau bod gweithdrefnau ac arferion perthnasol y Coleg e.e. derbyniadau, 

tiwtorial ac ati yn corffori’r polisi.  

 

 

Y Deon Gwella Ansawdd sydd yn gyfrifol am:  

 

 Gadw’r polisi, a gweithdrefnau cysylltiedig, yn gyfoes.  

 Sicrhau bod adnoddau priodol yn cael eu dyrannu i ddiwallu gofynion y polisi a 

gweithdrefnau cysylltiedig.   

 Darparu hyfforddiant a datblygiad priodol.   

 Sicrhau y gweithredir yn briodol i fonitro data sy’n gysylltiedig â’r polisi hwn, a bod 

y data hwn yn cael ei ddefnyddio i gyfoethogi a gwella arferion.  

 

Mae’r holl staff yn gyfrifol am: 

 

 Drin pob dysgwr ag urddas a pharch, i sicrhau nad yw eu hymddygiad nhw eu 

hunain yn tramgwyddo neu’n cael ei gamddeall.   

 Bod yn ymwybodol o’r polisi a’r gweithdrefnau, a gweithio mewn ffordd nad 

yw’n mynd yn groes i’w cynnwys.  

 Gweithio o fewn gofynion Diogelu Data a’r Rheoliad Cyffredinol ar Ddiogelu Data 

(GDPR).  

 Cyfathrebu’n effeithiol gyda staff i sicrhau bod anghenion dysgwyr yn cael eu 

diwallu.  

 Mynd i weithgareddau DPP ar agweddau sydd yn berthnasol i lwyddiant y polisi 

a gweithdrefnau cysylltiedig.  

 

Mae dysgwyr yn gyfrifol am: 

 

 Fynd i sesiynau anwytho a thiwtorial i sicrhau eu bod nhw’n ymwybodol o’r polisi 

a’r cyfleoedd sydd yn codi ohono.   

 Dilyn gweithdrefnau sydd a wnelo â’r polisi. 

 Rhoi sylwadau ar y polisi mewn grwpiau ffocws dysgwyr, a thrwy gyfleoedd eraill.  
 

Datganiad Cydraddoldeb ac Amrywiaeth  

 

Yn unol â gweithdrefnau’r Coleg, lluniwyd y Polisi hwn gan ystyried effaith unigolion, 

yn ôl y Ddeddf Cydraddoldeb.  

 

Goblygiadau Iechyd a Diogelwch 

 

Dim. 



   

 

 

Safonau’r Gymraeg 

 

Nid yw’r polisi hwn yn cael effaith andwyol ar y Gymraeg. Yn unol â gweithdrefnau’r 

Coleg, lluniwyd y Polisi hwn gan ystyried effaith unigolion, yn ôl Safonau’r Gymraeg.   

 

 

Polisïau Cysylltiedig 
 

Polisi Ansawdd 

Polisi Cwynion a Chanmol 

Polisi Cydraddoldeb ac Amrywiaeth 

Polisi Llên-ladrad 

Polisi Chwythu’r Chwiban 
 

Gweithdrefnau Cysylltiedig  
 

Gweithdrefn Gwyno 

Gweithdrefn Sicrhau Ansawdd Mewnol  

Gweithdrefn Chwythu’r Chwiban 

 

Lleoliad y Polisi a Mynediad Ato  

 

Mae’r polisi ar fewnrwyd y staff, ac efallai y bydd yn dyddio os caiff ei argraffu.  

Mae fersiwn Saesneg o’r ddogden hon ar gael. 

 
 

Dyddiad cymeradwyo:        15/4/16                                              Rheolwr Cyfrifol:   Deon Gwella Ansawdd                             

Cymeradwywyd gan:           Pwyllgor 

Materion Cwricwlwm, Ansawdd a 

Myfyrwyr                                                                                

 Arweinydd Gweithredu:            Dirprwy 

Bennaeth                                                      

Dyddiad adolygu:              31/7/21                                         Ar gael i fyfyrwyr :    Ydi                       

 

 

 
 


